
				இப்பக்கம் மெய்ப்பு பார்க்கப்படவில்லை
6 O2 தமிழ் பயிற்றும் முறை

பின்பற்றி நாடகங்களே இயற்றினர். இவர்களில் தலே சிறந்தவர் பரிதிமாற் கலைஞர் என்ற வி. கோ. சூரியநாராயண சாஸ்திரியார் ஆவார். அவர் இயற்றிய மான விஜயம்’ உயர்ந்த செந்தமிழ் நடையில் அமைந்துள்ளது. வேறு சிலர் வடமொழி நாடகங்களேத் தழுவுவதில் விருப்பமின்றி ஷேக்ஸ்பியர், ராஸின், மோலியர் முதலிய மேனுட்டு நாடக ஆசிரியர்களைப் பின்பற்றி நாடகம் இயற்றினர். அவர்களுள் பேராசிரியர் சுந்தரம் பிள்ளே தலைசிறந்தவர். அவர் இயற்றிய * மனேன்மணியம் நாடகங்களில் தனிச்சிறப்புடையதாக என்றும் நின்று நிலவக் கூடியது.

பழந்தமிழ் இலக்கிய நாடகங்கள் இல்லை என்ருலும், இன்றையத் தமிழ் இலக்கியங்களில் நாடகங்கள் என்று கருதத்தக்கவை சில உள்ளன. அவற்றுள் இலக்கிய மணம் எவ்வளவு உள்ளது என்பதை ஆராய்ந்துதான் முடிவு கட்டவேண்டும். கால வெள்ளத்தை எதிர்த்து நிற்கும் ஆற்றலையுடையவை எத்தனே என்பது காலப் போக்கில்தான் தெரியவரும். தற்காலத்து நாடகங்கள் இல்லாத குறையை நீக்கியவர் திரு. பம்மல் சம்பந்த முதலியார். அவர் தமிழில் இயற்றிய நாடகங்களில் பெரும்பாலானவ்ை எளிய உரைநடையில் உள்ளன. அவர் நடிகராகவும் உள்ளமையால் நாடகங்களைத் திறய்ைந்துணரும் ஆற்றல் பெற்றவராகவும் திகழ்கின்ருர். இன்று. மறுமலர்ச்சி எழுத்தாளர்கள் பல நாடகங்களை எழுதி வருகின்றனர்.

மேனுட்டுத் திறனுய்வாளர்கள் ஒரு நல்ல நாடகத்தில் தொடக்கம், குழப்பம், உச்சநிலை, வீழ்ச்சி, முடிவு என்ற நிலைகள் இருப்பதாகக் கூறுகின்றனர். இங்ங்னம் ஐந்து பிரிவுகளாக ஒரு நாடகம் அமையவேண்டும் என்ற நிபந்தன இல்லை. திறளுய்வு செய்வதற்காகவே இவ்வாறு பிரித்துக் கூறப்பட்டது. சிறந்த நாடகங்களில் முரண் எங்கு தொடங்குகின்றதோ அங்குதான் சூழ்ச்சியும் தொடங்கும். முரண் முடியும் இடத்தில் சூழ்ச்சியும் முடிந்துவிடும். இவ்விரண்டு மையங்களின் இடையில்தான் கதையின் சிறந்த

